
Grasdal, 27.mai 2019 

 TIL ELEVAR, FORELDRE OG FØRESETTE

Vi har hatt innskriving av 28 nye elevar, og skal ha førskuledag 29.mai. 
Vi ynskjer nye elevar og foreldre velkommen til Grasdal skule!

Elevtalet blir 169 ved oppstart i august. Det blir totalt ca 75 barn påmeldt SFO. 
Det er ein flott gjeng med ungdommar i 7.klasse som no er klar for ungdomsskulen. Vi håper dei kan sjå tilbake på gode år ved Grasdal skule. Vi gleder oss til fin avslutningsfest for dei på onsdag 19.juni.
Vi vil ynskje 7.klasse og foreldra lukke til vidare med alt det spennande som ligg føre.
Siste skuledagen, fredag 21.juni, sluttar elevane på skulen kl. 12.00 (5-7 avspaserer etter turdag). Elevane kan ta med brus og litt snop til kosetime. Elevar som er påmeldt SFO har tilbod om plass der frå kl. 12.00 den dagen. 

Læringsmiljø: 

Dette året har Meland kommune hatt prosjektet Trygt og godt oppvekst – og skulemiljø med koordinator Anette Hesjedal. Ho har delteke på fleire foreldremøte, og arrangert temamøter og team med mobbeombod og andre gode forelesarar. Vi har oppretta team på alle skulane som arbeider med tiltak i individuelle saker og for skulemiljøet.  
Resultat frå Elevundersøkinga (5.- 7.klasse) viser at trivselen er god, og det er høgare skår på dei fleste indeksane samanlikna med året før. Totalskår for andel mobbing er låg, men det er ein liten andel elevar som svarar at dei vert mobba 2 eller 3 gongar i månaden, og kvar veke.   Tilsette, elevrådet og FAU har vurdert resultata. Skulen må jobbe meir med felles reglar og lik praksis i handheving av  reglane. Det er områda Læringskultur, støtte frå lærarane og vurdering for læring som viser best resultat, betre enn nasjonalt, Hordaland og Meland.  Elevdemokrati og medverknad har vore eit fokusområde for skulen, og det er difor kjekt å sjå resultata av det, at vi skårar betre enn før og betre enn nasjonalt, Hordaland og Meland. Rektor og tilsette har skrive 10 tiltaksplanar i løpet av året for trygt og godt skulemiljø, som oppfølging av Opplæringslova §9a-4  og aktivitetsplikta. Vi har hatt mange samarbeidsmøter med foreldre og tilsette for å skape trygge og gode skuledagar for elevane. Det har vore nødvendig å styrke inspeksjon og vakt ute, og det er fleire elevar som har vaksenstøtte i friminutt.  TL - Trivselsprogrammet og uteskule har vore med på å gi variasjon i skulekvardagen, og gode TL-elevar gjer ein super innsats. Vi vil fortsette å arbeide for at aktivitetsnivå og trivsel aukar, og for at alle elevane skal ha eit trygt og godt skulemiljø.  

Realfagskommune 
Meland kommune er realfagskommune. Dette året har skulen samarbeida i lokalt nettverk med Marthahaugen barnehage om  grunnleggjande ferdigheit i rekning, og rekning i alle fag. Det har vore utforskane prosjekt og mykje undring rundt om i alle klassetrinn dette skuleåret. Butikkleik i 1.klasse, Bie-hotell i 2.klasse, Professor Bestemor på besøk, VilVite-besøk for 6. og 7.klasse, og no har kyllingar blitt klekt ut i rugekasse hos 3.klasse. 6.klasse har i år igjen delteke i smartcamp i regi av Ungt Entreprenørskap Hordaland. Neste skuleår har vi planer om å delta i skaperskolen og den teknologiske skolesekken. Framover skal skulen førebu seg på ny Læreplan som trer i kraft frå skuleåret 2020 - 2021. Det er ny overordna del med verdigrunnlag for opplæringa, prinsipp for skulen si læring, utvikling og danning, og prinsipp for skulen sin praksis. Kvart fag får sine kjerneelement. Organisering i ny Alver kommune, har ikkje store konsekvensar for drifta av Grasdal skule, men vi samkjører flerie prosessar, ressursfordeling, retningslinjer, reglar og rutinar. 
SFO har hatt mange fine turar i nærområdet gjennom heile året. Det ligg mange kjekke bilete i fotoalbum på heimesida. Matjungelen har vore eit spennande prosjekt for mange sansar! 
Vi takkar Nina Haugland  for godt arbeid ved skulen vår i fleire år. Ho sluttar som lærar hos oss no, då ho skal flytte. Veronica F. Fitipalde har også flytta, og vi takkar ho også av. 
No er vi i full gong med å planlegge neste skuleår. Vi har 4 lærarar i deltid vidareutdanning, og vikarar for dei. Vi har god vaksentettleik ved skulen grunna deling i målform på alle trinn, og oppfyller på den måten Lærarnorma, fastsatt av regjeringa frå 2019-20. Grunna elevtal i gruppene og den totale ressursfordelinga, får 4. og 5. trinn ein kontaktlærar kvar. 
Organisering av klassar og lærarar: 
1A og B

Kontaktlærarar: Line Ones og Heidi Ektvedt

2A


Kontaktlærar: Marthe Aadland
2B


Kontaktlærar : Suganya Chandrakumar Onarheim 

3A


Kontaktlærar: Maria Christine Sæle 

3B


Kontaktlærar: Merete Lillefosse

4A og B

Kontaktlærar: Therese Jakobsen 
5A og B

Kontaktlærar: Linda Granberg Nilsen 
6A


Kontaktlærar: Hanne Elisabeth Nævdal
6B


Kontaktlærar: Trond Bjørndal
7.klasse

Kontaktlærar: Kjersti Monsen 
Timelærar  1.-4.: Elin Brugrand, Mildrid W. Hegle, Anita L Askeland, Maren F Erstad, Linda Sæle Kjenes 
Timelærar 5.- 7.kl: Lise Herland, Vigdis Valde, Eivind Namdal, Sissel Vangen (ny)
Spesped: Elin Brugrand, Eivind Namdal, Hanne Elisabeth Nævdal, Kjersti Monsen
Assistentar: Siren Tellevik, Gunn Torill Berge, Kjersti H. Aase, Mariana Ruja, Henriette E. Valland, Kaisa Sofie E. Kaupang  og Grethe Wallem. Vi tilset 1 ny assistent før sommaren.
Sekretær: Hildegunn Vatshelle Hillestad 
SFO-leiar: Kine Beate Brandsdal
Undervisningsinspektør: Vigdis Valde
Det blir SFO på Grasdal skule før sommarferien, 24.- 28. juni, og frå 1.august 2019 for dei som er påmeldt.  De får meir informasjon om det. 

Ny skulerute 2019/2020 finn de på heimesida vår.
Første skuledagen etter ferien er torsdag 15.august 2019.  Alle møter kl. 08.15 i gymsalen. 
Då vil eg ynskje alle ei god avslutning av skuleåret

og god sommarferie!
Med venleg helsing Irene Hystad Hugaas, rektor
 TLF. 56 17 57 00  Epost:postgrasdal@meland.kommune.no       postmottak@meland.kommune.no 
heimesida: www.minskole.no/grasdal
